COMUNE DE TADASUNE

PROVINTZIA DE ARISTANIS

Cuncursu de poesia in limba sarda
Tadasune 2014 — Sa Pitzinnia

Cun sa punna de promovere e torrare a iscoberrere su balore de sa poesia in limba sarda, su Comune
de Tadasune at contivizadu unu cuncursu pro su 2014; s’argumentu est sa pitzinnia.

Cun su cuncursu si diat chérrere:

= Faghere a manera chi sos zovanos incumentzent a impreare su sardu pro mantennere fortes
sas righinas de sos jajos nostros e chi fatzant de sa limba una richesa pro su tempus benidore;

= dare a sos betzos de sa bidda sa possibilidade de nos lassare pro semper, gratzias a sas
poesias in limba sarda, ammentos issoro e regordos de usantzias antigas;

= ponnere paris sos iscritos de zovanos e betzos pro bidere sas diferentzias in sa manera de
iscriere e in sos argumentos tratados;

» analizare totus sas formas dialetales de poesia e bidere comente metrica italiana e sarda benint
postas paris, ca est una manera noa de iscriere e diat podere portare sorpresas bellas puru.

Pro custa resone, diat éssere bellu a ddu faghere ischire a prus zente possibile.

1. Partetzipantes
Bi podent leare parte, de badas, totus sos chi iscrient in limba sarda. Tocat a respetare cantu
iscritu in su bandu si nono si nche podet éssere finas escludidos.

2. Setziones
Su cuncursu de poesia est partzidu in tres setziones:
» Setzione A “Pitzocheddos” (finas a sos 17 annos) chi devent iscriere poesias, in rima o
nono, in sa variante chi cherent;
= Setzione B “Zovanos” (dae sos 18 a sos 30 annos) chi devent iscriere poesias, in rima o
nono, in sa variante chi cherent;
= Setzione C “Mannos” (dae sos 31 annos in subra) devent iscriere poesias, in rima 0 nono,
in sa variante chi cherent;

3. Casta de oberas amitidas
Si nche podet mandare una poesia ebbia. Andat bene cale si siat casta de poesia in rima
(tertzinas, cuartinas, sestinas, otavas, sonetos, modas, mutetos, ecc.) o in versu liberu, chi non
siat prus longa de 50 versos e non siat istada imprentada mai.
Paris a sa sa poesia cheret mandadu unu glossariu cun sas paraulas o espressiones pagu
connotas o chi non sunt de impreu fitianu
Sas Oberas devent essere:

= jscritas in sardu ebbia

* maiimprentadas in libros o rivistas, internet o ateros documentos ecc

* mai premiadas o sinnaladas in Italia o foras dae Italia in ateros cuncursos
Chie iscriet non podet faghere imprentare sa poesia e nen mancu dda mandare a ateros
cuncursos in antis de ischire su resurtadu chi at a éssere publicadu in su situ de su Comune
(www.comune.tadasuni.or.it).




4. Tema
Su tema isseberadu ocannu pro totus sas setziones est “sa pitzinnia”.

5. Comente mandare sas poesias

Sas poesias cherent mandadas (cun posta o leadas a manu) in bator copias, paris a s'ischeda de
partetzipatzione a custu indiritzu: Comune de Tadasune — Via San Michele — 09080 - TADASUNE
(OR), in busta serrada; a foras si devet iscriere “Cuncursu de poesia in limba sarda — Tadasune
2014 — Setzione ...... " iscriende a cale setzione si leat parte.

Sa busta devet arribare intro € non prus a tardu de su 12 de cabudannides u 2014

Chie nche mandat totu cun posta, si devet ammentare chi no est balida sa data de ispeditzione
ma cussa de arribu a s'ufitziu protocollo de su Comune de Tadasune ebbia.

6. Comente nche mandare sas bustas

In sas poesias non bi devet essere iscritu su numene (cussas firmadas nche benint escludidas) o
cale si siat ateru sinnale chi podet faghere cumprendere chie est s’autore.

Si nche devent mandare duas bustas, ambas serradas, una a intro de s’atera:

una manna, cun 4 copias de sa poesia e su glossariu;

una pitica, cun s’ischeda de partetzipatzione (si podet agatare paris a su bandu) in ue tocat a
iscriere: numene e sambenadu de s’autore, titulu de sa poesia, indiritzu de residéntzia e
domitziliu, numeru de telefono e, si si tenet, indiritzu mail. Si devet finas ponnere sa setzione e una
decraratzione in ue si narat ca benint atzetadas totus sas normas e cunditizones inditadas in su
bandu.

Sos inditos de comente nche mandare sas cosas sunt pretzisos. At a essere sa segreteria
organizativa chi at a abérrere sas bustas, ddis at a ponnere unu numeru, at a costoire sa busta
pitica e at a intregare sas poesias a sa cummissione.

Sas poesias no ant a éssere torradas a su mere e su Comune, una die, ddas at a podere finas
imprentare. Una copia de onniuna at a essere finas posta a disponimentu in sa biblioteca
comunale de Tadasune.

Totus sas poesias ant a essere postas finas in su situ de su Comune.

Si b’at copyright, devet éssere de s’autore chi leat parte a su cuncursu.

7. Comente benint dados sos zuditzios
Su chi detzidit sa cummissione non podet essere tirriadu. Custa at a isseberare unu binchidore pro
onni setzione e at a podere finas dare una o prus mentziones

8. Cummissione

Sa cummissione chi at a devere balutare sas poesias arribadas, at a éssere formada dae
persones cun esperiéntzia e cumpetentes in campu culturale e linguisticu.

Sos numenes de sos cumponentes de sa cummissione ant a essere fatos a ischire a pustis de su
12 de cabidanni e s’ant a podere lézere finas in su situ de su Comune.

9. Premiatzione e prémios

Totus sos iscritores sunt dae oe cumbidados a sa festa pro sa premiatzione chi s’at a faghere
sabadu, su 13 de nadale 2014, a sa ses de sero, in sa domo Pinna, Cursu Imperu, Tadasune
(OR).

Sa die ant a essere lezidas a boghe arta sas poesias prus bellas e, a pustis, ant a éssere
premiados sos binchidores.

Si un’iscritore tenet isturbu e non podet leare parte a sa premiatzione, a nde retirare su prémiu
podet mandare atere, cun délega.

Sos binchidores ant a essere premiados cun bonos de ispendere gasi:

Binchidore setzione A - € 100,00 (pro comporare libros, CD, DVD, letore digitale pro musica);

Binchidore setzione B - € 200,00 (pro comporare letore digitale pro musica, tablet, ebook);



Binchidore setzione C - € 300,00 (de ispéndere in sas termas de Fordongianus).

Sa festa de premiatzione at a podere éssere trantzida in casu de impedimentu o problemas. In
custu casu at a essere faina de s’ufitziu su de ddu faghere ischire a sos interessados e a nche ddu
ponnere finas in su situ internet.

A su nessi deghe dies in antis de sa premiatzione totus sos iscritores ant a essere avisados pro
telefono o cun litera.

10. Informatziones

Ufitziu Cultura Comune de Tadasuni, via San Michele, 09080 Tadasune —
tel. 078550047 - fax 078550176 —

email: info@comune.tadasuni.or.it -

pec: protocollo@pec.comune.tadasuni.or.it

Responsabile de su protzedimentu Dott.ssa Antonella Deiana

Su bandu e s’ischeda pro bi leare parte si nche podent iscarrigare dae su situ:
http://www.comune.tadasuni.or.it/.

Tadasune, 25.06.2014

Sa responsabile de su servitziu

F.to Antonella Deiana



